
ISHLAB CHIQARISH XARAJATLARI AUDITORLIK 
TEKSHRUVINI TASHKIL QILISH 

S. Q. Omanov,  
TDIU, tayanch doktarant 

 
Hozirgi paytda ishlab chiqarish tarmogʼidagi mavjud xoʼjalik yurituvchi 

subʼektlarning huquqlari beqiyos kengaytirilgan, ayni paytda xoʼjalik muammolari 
natijasi yuzasidan javobgarligi oshirilgan. Ularda quyidagi muhim masala, yaʼni xoʼjalik 
yurituvchi subʼektlar oʼz xarajatlarini oʼz daromadlari bilan qoplash, oʼzini–oʼzi 
mablagʼ va moddiy resurslar bilan taʼminlash, xoʼjalikning kengaytirilgan takror ishlab 
chiqarishlari, oʼzini moliyalashtirishning nihoyat keng demokratiya asosida 
boshqarish koʼndalang qoʼyilgan ijtimoiy ishlab chiqarishni jadal surʼatlar bilan 
rivojlanishini taʼminlashda amalga oshiriladigan xoʼjalik nazorati katta ahamiyatga ega. 

Keyingi yillarda qabul qilingan qonun va nizomlar hamda huquqiy–meʼyoriy 
hujjatlar iqtisodiyotimizning barcha korxona tashkilot va xoʼjaliklarda nazorat va audit 
ishlarini yaxshilashga qaratilgan. 

Oʻzbekiston Respublikasi Prezidentining 2018–yil 19–sentabrdagi 
Oʻzbekiston Respublikasida auditorlik faoliyatini yanada rıvojlantirish chora–
tadbirlari toʻgʻrisida PQ–3946–son qaroriga muvofiq ishlab chiqilgan, unga koʻra 
2020yil 1–yanvardan boshlab auditorlik tashkilotlari auditorlik faoliyatini faqat 
Xalqaro buxgalterlar federatsiyasi tomonidan nashr etiladigan auditning xalqaro 
standartlari asosida amalga oshirilishi belgilab qoyilgan.159 

Аuditorlik faoliyati deganda – auditorlik tashkilotlarining auditorlik 
xizmatlarini koʻrsatish boʻyicha tadbirkorlik faoliyati.160 

Ishlab chiqarish xarajatlari auditining vazifalari boʼlib quyidagilar hisoblanadi: 
– ishlab chiqarish xarajatlarini ularning mohiyatini ochib beruvchi mezonlariga 

mos ravishda hisobga olinganligini tekshirish, 
– ishlab chiqarish xarajatlarini toʼgʼri turkumlangan va guruhlarga toʼgʼri 

ajratilganligini tekshirish, 
– ishlab chiqarish xarajatlarini toʼgʼri, oʼz vaqtida va tegishli boshlangʼich 

hujjatlar bilan rasmiylashtirilganligini tekshirish, 
– ishlab chiqarish xarajatlari boʼyicha moddiy javobgar shaxslarning 

hisobotlari, maʼlumotlari va hisob maʼlumotlarini toʼliq uygʼunligini tekshirish, 
– tugallangan ishlab chiqarish xarjatlarini toʼgʼri va oʼz vaqtida tayyor 

mahsulotlar (ishlar, xizmatlar) tannarxiga kiritilganligini tekshirish, 
– tugallanmagan ishlab chiqarishga toʼgʼri keladigan xarajatlarni toʼgʼri va oʼz 

vaqtida hisobga olinganligi, buning uchun ularni belgilangan muddatlarda qayta 
roʼyxatdan oʼtkazilganligi, uning natijalari toʼgʼri hisobga olinganligi va 
hisoblanganligini tekshirish, 

 – tannarxning oshib ketishiga sabab boʼluvchi chiqimlarni vujudga kelish 
sabablari va aybdorlarini topish, bunday chiqimlarga yoʼl qoʼymaslik uchun moddiy 
javobgar shaxslar faoliyatini doimiy nazorat qilish kerakligi toʼgʼrisida koʼrsatmalar 
berish, 

 
159 Oʻzbekiston Respublikasi Prezidentining 2018-yil 19-sentabrdagi Oʻzbekıston Respublikasida auditorlik 

faoliyatini yanada rıvojlantirish chora-tadbirlari toʻgʻrisida PQ-3946-son qarori. 
160 Oʻzbekiston Respublikasining 2021-yil 25-fevraldagi auditorlik faoliyati toʻgʻrisidagi OʻRQ-677 son qarori. 

– mavjud ishlab chiqarish zahiralari va vositalaridan unumli foydalanish 
ustidan nazorat oʼrnatish, 

– ishlab chiqarish xarajatlarini soliq solish bazasi obʼekti sifatida toʼgʼri 
shakllanishi va u tannarx sifatida soliq bazasiga taʼsiri darajasini muhimligini aytib 
oʼtish. 

Buxgalteriya balansining tugallanmagan ishlab chiqarish summasi Bosh 
kitobda “Аsosiy ishlab chiqarish xarajatlar” schyotining oxirgi qoldiq summasi bilan 
uygʼunligini tekshiramiz. Аgarda bu ikki summa bir biriga teng boʼlsa, chetlanish 
mavjud emas. 

Maʼlumki, Bosh kitob yil davomida yuritiladi va unga har oyda jurnal–order va 
qaydnomada yigʼilib borilgan bir oylik summasi yoziladi. Bosh kitobga har oyda 
yozilgan summani shu oylarda yuritilgan jurnal–order va qaydnoma bilan solishtiriladi. 

Jurnal–order va qaydnomadagi summalarni har bir operatsiyalar boʼyicha 
boshlangʼich hujjatlar bilan solishtiriladi. Masalan: materiallar hisoboti, ish haqi 
hisob– kitoblari, ajratmalar hisob–kitobi, amortizatsiya hisob–kitobi, schyot–
fakturalar, dalolatnomalar.  

Tekshirish natijalari tegishli oraliq va yigʼma jadvallar koʼrinishida 
rasmiylashtiriladi. Tayyor mahsulotni ishlab chiqarish va sotish jarayonida mijozlarga 
tovar va xizmatlarga egalik qilish huquqi oʼtkazilishi toʼgʼrisida qaror qabul qilinadi. Bu 
jarayon mijozning taklifidan boshlansa, tovar va xizmatlarni debitorlik qarz va pirovard 
natijada naqd pul mablagʼiga aylanishi bilan tugaydi. 

Auditor auditning umumiy rejasini amalga oshirish uchun kerakli boʻlgan, 
rejalashtirilgan auditorlik tartibotlarining tavsifi, muddati va hajmini belgilovchi audit 
dasturini ishlab chiqishi va hujjatli rasmiylashtirishi lozim.161 

 Umumishlab chiqarish xarajatlarining taqismlanish tartibi (ishlab chiqarish 
moddiy xarajatlarga yoki ishlab chiqarish ishchilarining ish haqiga mutanosib, 
meʼyoriy stavkalar asosida va hokazo) xoʼjalik yurituvchi subʼekt hisob siyosatida 
tasdiqlanishi kerak. 

“Tugallanmagan ishlab chiqarish” koʼrsatkichlari ishonchliligi va xarajatlarni 
tayyor mahsulotga toʼgʼri oʼtkazish ham auditorlik tekshiruvidan oʼtkaziladi. 
Kalkulyatsiya farqlari toʼgʼri hisobdan chiqarilganligini aniqlash maqsadida tuzatish 
yozuvlarga alohida eʼtibor qaratilishi lozim. Bunda mahsulotni sotish davrida uning 
tannarxini oshiradigan yoki kamaytiradigan sunʼiy ravishda yoʼl qoʼyilgan xatolar 
boʼlishi mumkin. 

Ishlab chiqarish xarajatlari hisobi holatini asosli baholash uchun barcha 
aniqlangan xatolarni, quyidagi koʼrsatkichlar: operatsiya mazmuni, hujjat nomi, hujjat 
tuzilgan sana va uning raqami, summa, schyot korrespondentlanishi, izohlar boʼlishi 
koʼzda tutilgan maxsus ishlab chiqilgan roʼyhatnomada qayd etish lozim. Izohda 
auditor xulosalarni va xatolarni bartaraf etish boʼyicha asoslangan takliflarni yozadi. 

Xulosa qilib aytganda, ishlab chiqarish xarajatlari auditorlik tekshiruvi xoʼjalik 
yurituvchi subʼektlarda samaradorlikni oshirish, ishlab chiqarish xarajatlarini 
kamaytirib daromadlarni koʻpaytirishga xizmat qiladi. 
  

 
161 A.X. Shoalimov, Sh.I. Ilxamov, Sh.A. Tojiboyeva.  «Iqtisodiy tahlil va audit» darslik. TDIU, 2016 yil. 

